
VICENTE RISCO:
A SUA FIGURA E A SUA OBRA

PERFIL BIOGRAFICO

Vicente Risco labrou unha personalidade orixinal e baril no eido
da cultura. A obra que o escritor foi realizando ao longo da sua vida,
tivo sempre o latexo directo do tempo e das ideas, que el vivira co-
bizosamente. Poderia decirese, quezais, que as disciplinas historicas
e mais as pedagoéxicas encaminaron a sua vontade intelectual. Pero
fora do labor de pescuda e de ensaio, figuran tamén no seu haber
sensibles logros de creacién literaria.

Pelengrinou Risco polas cosmogonias e polas culturas, e fixo o
viaxe de circunvalaciéon por todo o prohibido. Houbo quen o califi-
cou asi, como unha especie de espirito-antena, dotado pra peragibir
e rexistrar o matiz menos gravido das ultimas novedades da sua
época, cientificas, filos6ficas e artisticas.

As moitas dioptrias que velaban os seus ollos fisicos non mirraron
a claridade dunha vision caletradora das esencias do mundo que o
arrodeaba; nin enneboaron, tampouco, o mirar cara lonxanos hori-
zontes. Desde os catro puntos cardinais da sensibilidade, chegaran
a4 anima do escritor multiples impresiéns sotis. E, asimesmo, desde
moitos puntos da rosa dos ventos, as correntes espirituais que foron
arrequecendo o seu saber.



Chamabase e apelidabase Vicente Martinez-Risco e Agliero; pero
a xente conieciao como Vicente Risco, que era a sua firma de escri-
tor. Naceu o 1.2 de outubro, ou cecais o 30 de setembro do 1884,
en Ourense, no piso primeiro da casa num. 25 da rua da Paz, an-
tiga dos Zapateiros. Nese piso decorreron os anos da sua infancia,
ate que polos finais de século trasladouse coa sua familia a outra
casa na Plaza do Ferro.

Os seus devanceiros procedian das encumiadas terras do Castro
Caldelas, onde se asentaran a partir do século XVIII. Ali, na vila
cimeira, patrimonio un dia dos Condes de Lemos, pasou o escritor
longas horas da sua nenez. Ali viviu tamén, na edade madura, fe-
cundas tempadas en intimo contacto coa clara paisaxe. E1 mesmo
ten contado o viaxe, que repetia varias veces ao ano. Saia &s horas
nas que Ourense estaba situado na zona torrida, de xeito que che-
gaba a Castaddén completamente deshidratado. A andadura seguia
por Cachamuina, a ponte dos Gozos e a recta de Derrasa. Vifia des-
pois Esgos, un pobo que consideraba precioso, e no que as casas
estaban entreveiradas de hortas e xardins. Deixando a man esquer-
da San Pedro de Rocas, rubia o alto do Couso, e de ali baixaba a
Ninodaguia, un lugar adicado desde tempo inmemorial 4 ceramica.

Toda esta paisaxe presentabaselle chea de beleza e dunha alegria
especial. Lembraba que nela nacia, en diversos brazos, o rio Arnoia.
Sobre a entrada do fermoso val de Xunqueira de Espadanedo habia
un viaducto de varios arcos do que se falaba moito. Por aqui estaba
a mitade do seu camifio. Mais enriba existia unha casa que cha-
maban do sefior Xaquin de Marcelle. Ao pé dela mudaban o tiro do
coche, cando o Risco era neno, e el baixaba a se aliviar un algo do
horrible mareo que lle producia o coche.

A vista do Rodicio parecialle inenarrable. As veces rubian a costa
a pé, e ensindbanlle, alé6 ao lonxe, a lagoa da Limia, coas torres de
Sandias e da Pena, e os montes da raia de Portugal. Despdis amo-
sabanlle a serra de San Mamede e a Cabeza de Meda. A ultima etapa
do viaxe era cansada. No fempo dos coches de cabalos o Rodicio era
a patria do frio. O deus do vento tiha ali o odre dos ventos xeados,
e de cando en vez oprimiao co pé. Noustante, dispufian dun meson
no que se acobillar. Descian logo por unhas curvas moi xeitosas;
pero onde se lle antoxaba que se lle ia a alma, era en Vilarifiofrio.
A Vilarino faciao grande, pois pra eso habia perto un Vilarifio pe-
queno.

Desenidbase deseguida a ria de Leboreiro, e unha vez deixada
atras, parecialle que o camifno non se remataba nunca. En chegan-

do ao alto de Aguil, xa ollaba ao Castro, onde estaba a fortaleza
coas suas torres e os seus cubos, e as casas ao pé. Este mundo cas-
trefio, que periédicamente frecuentou sempre, exerceu un evidente
influxo na autoafirmacién galega do ensaista. Cen veces haberia de
lle servir como parenético termo de comparanza; como modulo ar-
quetipico ao que referir vivencias posteriores.

Despois de se facer bachiler na sua cidade natal, o Risco cursou
na Universidade de Santiago a carreira de Dereito, na que se licen-
ciou o ano 1907. Posteriormente obtivo o titulo de Mestre de ensino
primario, e a seguido ingresou na Escola Superior do Maxisterio, en
Madrid. Mais tarde ganou a catedra de Historia e a sua Metodoloxia
na Normal de Ourense. Desde esa catedra, e durante a etapa do
1917 ao 1945, proxectou a sua iluminadora docencia sobre sucesivas
xeneracions de estudantes. Al6 polos anos frinta atinxiu na Univer-
sidade compostelana o grado de Licenciado en Filosofia e Letras.
No 1945 trasladouse a Madrid, en cuia Escola Normal explicou Psi-
coloxia ate o ano 1950. A partir de enton, e deica o 1954, ensinou
Filosofia novamente en Ourense.

Risco escribiu en xornais desde moi novo. Fundou e dirixiu as
revistas “La Centuria” e “Nés”, das que logo falaremos. Colaborou
en numerosas publicacions de Galicia, Espana, Portugal e Ameérica.
Tomou parte no renacemento espiritual galego do presente século,
e no movemento que primeiro se chamou ‘“ultraista”. Viaxou polo
noso pais, por Castela, Andalucia, Portugal, Francia, Alemania, Bo-
hemia, Austria, Navarra, Guipuzcoa e Cataluna, por este orde. Hs-
pecializouse, ante todo, en Etnoloxia e Historia. Cultivou as tradi-
ciéns populares de Galicia e a mitoloxia. En literatura, principal-
mente o ensaio € a chamada “cronica” periodistica.

A SUA FORMACION PRIMEIRA

Risco, como el mesmo dixo, era autodidacto, segtiin se adoitaba
na sua época. O que sabia de latin adeprendérao el so, € os idiomas
modernos con profesores particulares. Da Universidade tirou algo
da filosofia escolastica; da positivista, certa idea de Schelling, de
Hegel, de Shopenhauer, de socialismo utépico e de marxismo. Todas
estas direccions —agas quezais a de Shelling— pertenecian ao que
se chamaba daquela “corrente central do pensamento europeo”.
Pero, de calquer xeito, a el atraiao madis a corrente marxinal, non
racionalista, “romantica”.

En materia historica, o Risco orientouse na sonada tertulia da

Comisién de Monumentos de Ourense. En Efnoloxia familiarizouse
coas fontes portuguesas, principalmente con Leite de Vasconcelos, e
xa moi tarde completou en Alemania a sua formacion. En Litera-
tura formouse, de primeiras, no “modernismo”, despéis, no move-
mento “saudosista” de Teixeira de Pascoaes e Leonardo Coimbra, e,
ao cabo, asimilou o surrealismo.

Eugenio D’Ors, do que fora gran amigo, describiuno como
“...unha breve figura con gafas, de aire cansino e estudoso”. Espi-
ritualmente, el mesmo autodefinirase como “home infimae latinita-
tis”. Nalgunha ocasion declarou que lle gostaria ser mais pintor
que escritor. Pracialle, ao mesmo tempo, o rustico e o exético. Decia
que poderia ser feliz no campo, sonando coa lonxania. Conmoviao,
por unha banda, a aldea, pero por outra necesitaba de cousas da
gran cidade. Afirmaba que buscara a tradicién polos camifios mais
novos, e que s6 o satisfacia interpretada desde mana.

Nunha autoconfesion feita nos derradeiros anos da sua vida, ma-
nifestaba que no fondo era anticientifico, referindose as ciencias
“naturais”. Noustante, interesaballe a bioloxia. Afirmaba tamén que
non lle gostaba vivir na época na que viviu; pero si non vivira nela,
tampouco pensaria asi. Complacialle pensar dese xeito, o cal —se-
gun el mesmo indicaba— proba que toda desventaxa € unha ven-
taxa. Por elo, o seu principio era: “Todas as cousas neste mundo
son asegun”. Sentia moita satisfacién nos seus viaxes, e moi espe-
cialmente nas suas caminatas a pé. No literario deixou obras que,
ao seu decir, debianse ao que antes se chamaba a “inspiracion”. Sin
se ter entregado de cheo aos métodos surrealistas, moitos dos seus
escritos —mesmo novelas— foron produto case exclusivo dunha es-
pecie de “escritura automatica”.

Cando Risco andaba apenas pola trintena, o seu perfil de xoven
“dandy” —gostador dos mais raros exotismos e das mais novedosas
aventuras literarias— adequirira notable releve no seu Ourense na-
tal. Unha ansia insaciable de saber levouno desde a poesia lirica de
Oriente, ate a “yurta” de teas de ouro do simbolismo francés. Huys-
manns foi un dos seus autores amados nas longas tardes, quentes e
valeiras, da cidade. Moito antes de Spengler, matinara en variados
niveis sobre a decadencia de Occidente; e, en reunions minoritarias
deu a conecer un verdadeiro adianto da idea spengleriana en “Las
tinieblas de Occidente”. Por outra parte, tocoulle vivir unha época
dominada, con vulgar énfasis, pola sona e a eficacia de Spencer.

En Ourense envolviao un ambiente de casino ainda decimonodni-
co. Este ambiente aceitabao con tedio, considerado xeneralmente

como unha concesion 4 moda. Vifia ser como unha forma mais ou
menos ‘“snob” do consabido “spleen”. Por aqueles anos da fama de
Wells —que Risco maldecia— e da tirania da Pardo Bazin, non
paraba a sua atencioén nestas literaturas. Era daquela cando andaba
a pelengrinar edades e continentes, antes de se sentar, emocionado,
ao pé do cruceiro pra escoitar as falas dos longos caminos da aldea.

O seu noviciado consistiu na contemplacién oriental, envolveito
en ritos calmos. Complacialle a sua sona de “raro”, en momentos
nos que tencionaba dominar moitas auténticas claves alén do Iran.
Foi tamén por entéon cando formou entre os adeptos da pequena
eirexa de Roso de Luna, da “Revista teosofica”, e cando estudaba a
Paracelso. Transfigurado en doutor budista, correu en conversas e
caricaturas polas tertulias galegas. Nese tempo era fonda, asimes-
mo, a sua adicacién a Tagore. Sobre o poeta indli e os seus lifios,
silencios e parabolas, explicou no Ateneo de Madrid unha sonada
conferencia, léndo, 4 vez, as primeiras versions ao castellano do
poeta bengali.

Ademais destas aficions orientalistas, Vicente Risco uniuse ao
“ultraismo”, e colaborou nas suas revistas. Lanzou un audaz “Pre-
ludio a toda estética futura”, reflexo da sua rebeldia antiacade-
micista. Nel coincidia con Edison no refugo 4 Venus de Milo, e afir-
maba orgullosamente a sua decidida creencia en bruxas. Foi polo
ano 1917 cando fundou “La Centuria”, revista neosofica a que nos
referimos madis enriba. No artigo-programa da publicacion, anun-
ciaba, entre outras cousas, que tencionaba crebar o ritmo intelectual
das ideas. Desde a estética & astroloxia, pasando polas mais insé-
litas verfentes do saber, todo tifia cabida nas suas paxinas. E nelas
apareceron tratados, ou traducidos, escritores de fala inglesa e fran-
cesa, como Chesterton, Poe, Mallarmé e Rimbaud.

A TERTULIA DO GRUPO “NOS”

Na época de “La Centuria”, da tertulia arredor do braseiro da
Comisién de Monumentos de Ourense e do maxisterio de don Mar-
celo Macias, Risco era un “inadaptado”. Como outros homes da sua
xeneracién, arrastaba o torrieburnismo finisecular e exquisito, que
empalmou despo6is cos movementos de vangarda. Tratadbase dunha
etapa esteticista, antisocial, caracterizada polo exotismo do que antes
falamos: poesia de Tagore, relixions e poesias malditas da India,
poetas decadentes...

O propio Risco calificou esta sua primeira etapa de ‘“‘antisocial,
antigregaria, individualista e introvertida”, no seu crarexador ensaio

“Nos, os inadaptados”. Como Otero Pedrayo, que reflexou este mes-
mo ambiente na novela Arredor de si, e Cuevillas no traballo “Do
noso tempo”, todos tres arrastaban o decadentismo finisecular, a
independencia e o luxo do eu, o cosmopolitismo cultural. Todo o
practico e o politico, o dogmatico e o académico, o que implicaba
un compromiso de orde social ou artistico, era refugado co alcume
de “filisteismo”. Considerabanse a contrapelo, a contracorrente, “a
rebours” —como 0s héroes de Huysmanns— do seu tempo: inadap-
tados, segtin dixemos, ou como o mesmo Risco indicou, “nemigos
da realidade cotid”, fuxitivos do medio. E de aqui a conciencia do
arte como evasion.

O primeiro grupo importante e duradoiro que apareceu na expe-
riencia do Risco foi o da sonada Comision de Monumentos de Ouren-
se, co seu Museu e o seu glorioso “Boletin”. Aquel grupo e a sua
tertulia, cuia aportacion a cultura foi de primeiro orde, durou, con
sustituciéns —inda que non moitas nas persoas— ate despéis da pri-
meira guerra mundial.

Non estaban aqueles senores, nin moito menos, pechados na ar-
quecloxia, nin nos principios clasicos. Asi, no inverno, arredor da
gran camilla instalada na biblioteca do Museu —nas oufras esta-
cions no xardin de Posio— Eduardo del Palacio lialles as obras de
Aristofanes, e os demais comentabanas. Os traballos dos asistentes,
antes de se publicar, lianse ali, e recibian a autorizada censura.
Mesmo as poesias e as prosas atrevidisimas e superncrmais de Pri-
mitivo R. Sanjurjo atopaban acollida e aplauso. Era unha tertulia
leda e faiscante, estimulante e fecunda.

Entre ésta e a da revista “No6s” hai que mencionar a gque Risco
formaba no Café Royalti con Fernandez Cid, Lousada Diéguez, Eu-
xenio Montes, Noguerol, Fernandez Mazas e outros. Era no tempo
do “ultraismo”, e, polas suas tendencias, Risco déralle un nome:
“Exotic Club”. Cultivabase a moda nas letras, no arte, no vestir e
no baile. Falabase de Apollinaire, de Max Jacob, de Tristan de Tzara.
Disentiase quen era o creador do cubismo, Brake ou Picasso. Escri-
bianse en galego haikais e caligramas...

A revista “No6s” recolleu, en parte, todo aquel movemento, ao
lado do saudosismo portugués. Sobre tode, puxoos en contacto con
escritores de todolos paises: Phileas Lebesgue, Teixeira de Pascoaes,
Vicente Huidobro, Leonardo Colenderas, Giacome Prampdini, Hrand
Nazariantz, Malespine, Eugéne Montfort, Guido Battelli, Eduardo de
Ontanon, Salvat-Papasseit... Chegaban cartas e revistas & gran ca-
milla que habia na casa do Risco, Liase, escribiase, xogabase ao mah-

jjana tédolos dias, guindabanse ao pée centos de colillas. Sobre todo
falabase sin parar. De cando en cando caia por ali Mauricio Baca-
risse, ou vifha un sabio como Schulten, de xeito que, ademais, ali
sempre se adeprendia algo novo.

Foi a partir dos anos vinte, cando Risco e os seus amigos enceta-
ron a nova etapa, cunha reaccién violenta, caracterizada polo asalto
no campo da accion galega, do compromiso. Ningtun documento me-
llor da accién e a obra deste momento que a revista “No6s”, apare-
cida en Ourense o 20 de outubro do 1920. Exerceu a sua direccion
literaria Viecente Risco, e a artistica Castelao. A reaccion cadraba,
en certo xeito, co impulso social da Revolucién rusa e coa decepcion
nacionalista. Desde a direccion da revista, Risco xefiaba a accién
social e mais o cultivo da orixinalidade especifica de Galicia. A nova
actitude entendiaa como resultado inevitable do precedente culto
barresiano do eu, cuio soporte era unha moral de soberbos.

Desde enton, a andadura intelectual do escritor decorreu, natu-
ralmente, por novos rumos. O insatisfeito, o descontento, o intro-
vertido, sentiuse desilusionado de tantos estereis percorridos. En
consecuencia, abandonou a sua torre de almasi, pra se atopar a si
mesmo na identificacién coa alma da propia terra. Ao longo das
paxinas da revista “Nés” foi deixando, asi —como tamén nas de “A
nosa terra”—, unha amosa abondosa do seu singular talento. Entre
outros moitos, poderian significarse de interés notable, os seus en-
saios sobre o celtismo.

Mirando de cara as orixes, o agudo escritor entendia que Galicia
era a terra mais vella da peninsula, pois que fora a primeira que
emergullou do Océano Siluriano. Acretou tamén un identificante
amor a paisaxe galega, cuios camifios transitou en demorados viaxes
a pé. Considerabaa como alfar do pasado e do presente, e como crisol
de esperanza. En certo xeito, a paisaxe viha ser, pra el, como o fun-
damento da Galicia ideal.

Alo polos dias nos que se encetou a sua etapa galeguizadora,
Risco deixara a sua residencia na plaza do Ferro, pra se establecer
nun novo piso da rua de Santo Domingo. E foi mesmamente ese
piso, no sucesivo, centro de interesantes tertulias, 4s que concurrian,
entre outros, os seus compaiieiros de xeneracién. Dela sairon os tra-
ballos que os tres guieiros do grupo se adxudicaran: Otero Pedrayo
como xeografo, Cuevillas como prehistoriador e Risco como etnélogo.
Ali iniciaronse e formdaronse, novos etnoégrafos, arquedlogos e histo-
riadores que seguiron as directrices e os ensinos dos tres mestres,

— 13—




Foi, sin dubida, aquél, o comezo dunha serie de labores de tras-
cendencia. Non sé polo que contribuiron a formacion de futuros in-
vestigadores; tamén pola grande cantidade de materiais que reuni-
ron como resultado das excursiéns que realizaban. Catalogaronse,
asi, moitas eirexas da circunsericién ourensa; acopiaronse papeletas
de folklore e etnografia; rexistraronse castros e desefdronse moitos
detalles interesantes para a historia da nosa cultura.

Era aquel cenaculo campo vivo de alento, de maxisterio xeneroso,
de adicacién e traballo, de apertura de rumos intelectuais, de aque-
cido ensino; pero sin énfasis docente, cha e sinxelamente. Por ali
desfiou unha chea de figuras relevantes, de dentro e de fora do pais,
e ali preparabanse as xeiras estivais do “Seminario de Estudos Ga-
legos™.

Na habitacion na que o Risco traballaba habia unha porta de
cristais, diante da porta unha extrafa cortina corrida, e despéis dela
un gran sofé. Arredor da camilla sentabanse os redactores de “N6s”:
Otero Pedrayo, Cuevillas e outros amigos e discipulos. A outra banda
dunha estanteria de libros, habia outra porta con cortina botada
tamén. A traveso dela entraban, peridodicamente, na tertulia, inte-
lectuais galegos, e, asimesmo, intelectuais que vinan de fora. Vicente
Risco contou a chegada ali dunha destacada figura da cultura euro-
pea de aquel enton: Estabamos —di— tan tranquios, na hora que
vai do anoitecer a cea, falando do que cadrase. Nesto ergueuse a
cortina da segunda porta, e entrou Dominguez Fontela, quen pro-
nuneiou unha soia palabra: jSchulten! Unanimes e emocionados,
puxéronse supetamente en pé. E fixo a sua entrada Schulten, pro-
fesor da Universidade de Erlangen, e evocador de Numancia e de
Tartessos... Sentouse con eles arredor daquela camilla. Schulten
preguntou, explicou, folleou as publicaciéns do grupo, levou al-
gunhas, comentou, indicou temas e métodos. Estivo na sua compaiia,
animado e contento, ate a hora de se marchar pra o hotel...

APUNTE SOBRE A OBRA

Vicente Risco, de certo, deulle o seu espirito 4 terra galega. De-
seflouna como escritor singular, analizouna como etnélogo, e inter-
pretouna como intelectual. A sua obra tencionou deseribir o corpo
xeografico, esculcar na sua alma e caracterizar o seu estilo. Foi his-
toriador e infrodutor en Galicia dunha rigurosa metodoloxia cien-
tifica. Foi etnélogo e pacente analizador das tradiciéns populares do
noroeste. Polo seu labor de folklorista ptiidose cofiecer a vida mate-
rial e tradicional do noso pobo. Pescudou no peculiar vencello do

home galego coa sua paisaxe, e caracterizouse como tedrico do mo
vemento politico-cultural que tencionou alumar e fomentar a orixi-
nalidade especifica do pais.

Escribiu unha chea de artigos sobre os temas mais diversos. Ne-
les reflexou unha personalidade expresiva, de enxoito lirismo, de
conceito peculiar, de limpa ortodoxia e humor. Distinguiuse por
unha universal curiosidade antropoléxica, polo caracter didactico dos
seus escritos, pola sua capacidade ideoléxica e a sua sensibilidade
artistica. Como ensaista valeuse dun estilo funcional de notable efi-
cacia e de singular feitizo. Inda que por mor do seu ascetismo men-
tal puido ceibarese da triste retérica, poseia un estilo inconfundible.
Sendo un pensador intelixente, convertiuse, durante moitos anos, no
maximo definidor de todo o movemento cultural galego.

Como investigador e ensaista, publicou, entre moitos outros: a
monografia “O Castro de Caldelas”, a “Etnografia e folklore de Me-
lide”, a biobibliografia de Murguia e de Vicetto, o libro de viaxe
Mitteleuropa, “Notas encol do lume na tradicion popular galega”,
“O Sursumecorda”, “O tempo en que as bestas falaban”, “Adquisi-
cién e transmision de poderes maxicos na tradicién popular galega”,
“Sobre a svastica do Minho e o simbolismo dos nos”; o ensaio Teoria
do nacionalismo galego e o volume Leria. Cultivou tamén o teatro
en O bufén d’El Rei. E como narrador: Do caso que lle aconteceu ao
Dr. Alveiros, a novela incompleta Os europeos en Abrantes, os rela-
tos breves O lobo da xente e A trabe de ouro e a trabe de alquitrdn,
a narracién 4 Coutada e a novela longa O porco de pé.

A estudosa e apasionada estada do Risco na Alemania probou a
forza e a orixinalidade do seu espirito. E decidiu, quezéis en grande
parte, a sua exemplar maestria de ensaista e de etnograto. Nos Mu-
seus, mais que nas catedras alemas e de Austria, completou o seu
método, e afortalou a sua vocacion ante a profunda, inxenua, pro-
blemética galega. Da sua viaxe centroeuropea voltou, sin dibida,
méis penetrado de Galicia.

Con silandeiro e maravilloso gozo, percibiu na sua terra unha
profusién baril de raizames europeas; algo moi doutra fondura e
seiva que o esparexido europeismo de imitanza e servidume. O que
se planteaba era a probleméatica do ser e do devir galegos. O axil
pensamento do escritor non volveu ao seu pais pavoneandose dunha
nova escola. E de certo, pode decirese que poucas pensiéns de estu-
dos no estranxeiro foron tan copiosas de rendementos como a sua.
A figura de Tagore, que tanto ademirara, pasou como a gloria efi-

mero do arco-da-vella, sobre a tremenda verdade e sinceridade do
cadoiro. O pelengrin de Europa voltaba a ser acollido con amor pola
terra galega, a sua propia terra de signo pelengrino. A sua voz, Sin
mingua da sua calidade, fundiase con respeito, enfeitizada no uné-
nime clamor.

Inda que menos tempo que Murguia, Vicente Risco foi pra Ga-
licia o patron espiritual, atento ao leme e 4 rede. Deulle o método
e a disciplina etnografica, do mesmo xeito que 'Cuevillas trazara os
primeiros rumos exactos da prehistoria galega, e Otero Pedrayo os
da xeografia. Os tres labores, lentos, esforzados, significaron un
maior achegamento ao intimismo do ser autéctono. Pero con todo,
quezais a parte mais importante do seu labor fora o enorme valor
humano que presidiu sempre as suas actividades. Nunca lles negou
consello desinteresado a quenes o necesitaron. Estaba sempre dispos-
to a guiar aos noveles investigadores, alentando a sua vocacion e
proporcionandolles os materiais precisos. E, sobre todo, inspirdndo-
lles confianza no propio esforzo, sentindose sempre méis amigo que
mestre.

Deixou unha chea de papeletas e apuntes sobre as mais variadas
materias, pois a todo atinxia a sua insaciable ansia de saber. Os
estudos sobre o demo, o lobo, as bruxas, o lobishome, as festas do
maio na tradicién popular galega, encheron moitas horas de traba-
llo e de pescuda do investigador. Ao longo da sua vida foi sentando
as bases da moderna etnografia galega, e formando unha escola que
anda a seguir o camifio por el trazado. Unha mostra expresiva dese
labor reflexouse en “A cultura espiritual”, na parte da nosa cultura
popular, que figura na introducion a Historia de Galicia, dirixida
por Otero Pedrayo.

O LABOR NARRATIVO

Pesie a que, sobre todo, Vicente Risco destacouse nas nosas letras
como ensaista, cultivou con éxito a narrativa. A primeira obra deste
xénero que saiu da sua pluma, foi a titulada Do caso que lle acon-
teceuw ao Doutor Alveiros. Tratase dunha narracion humoristica, que
leva notas eruditas, e que revela a preocupaciéon do autor polo ocul-
tismo. Publicou despdis, nos numeros 39 e 40 da revista “Ngs”, a
novela inconclusa, que chamou “epopeia en prosa”, baixo o epigrafe
de Os europeos en Abrantes. Posteriormente veu a luz na Coleceion
“Lar”, a lenda galega O lobo da xente, seguida de A frabe de ouro
e a trabe de alquitrdn, inventada polo escritor sobre un fondo folk-
lérico. Tirou do prelo despéis a novelina 4 Coutada. E, ao cabo, O

porco de pé, que ven ser unha satira do comerciante maragato que
chega a ser alcalde dunha cidade galega.

Cada paxina destas mnovelas ou esquemas de novelas, reflexa a
vision e a inquietude do ensaista politico, coas suas loitas, os seus
métodos de polémica, e os habitos de investigador da cultura popu-
lar. Praticamente, a novela ven ser en Risco unha forma, un mo-
mento da sua obra xeneral —sempre comezada e nunca por natu-
reza conclusa— de ensaista. Mesmo por eso, algiins dos seus ensaios
suxiren a idea de sementes de novela.

Os europeos en Abrantes e O porco de pé desenrolan criticas, en-
voltas en humorismo, dunha situacion contraria —e imposta de
xeito trabucado ou parasitario— sobre a auténtica Galicia. A Cou-
tada, e algunha mais, significan un puro holocausto, unha ofrenda
de dor e esperanza. A obxetividade desas paxinas, carregadas de pa-
sién, descobren o disfrute calmo, abeirado de melanconia, da vida
e paisaxe de caracteres entrafiadamente galegos. Como téactica de
ataque, empregou mais satira que humor en O porco de pé. A no-
vela conserva un valor que poderiamos chamar informativo. Com-
batese nela —con xusto cofiecemento dos circulos sociais dunha ci-
dade galega— a primacia vulgarota de xentes enriquecidas no
comercio; e, ao compas da sua ascension economica, mais extrafios
4 terra & que chegaran, cautos e cobizosos, os seus pais polos vellos
caminos da arrieria.

En Os europeos en Abranies hai un humor afeituoso, pesie &
abondosidade de pingas acedas. Aplicase como lente detallista a un
equipo de intelectuais empefhados, de boa fe, en orgaizar un vivir
metodico, exhaustivo, conforme 4 sistematica extendida dun tempo
en Europa; un vivir en beneficio propio, e como exemplo pra os de-
mais. Ao autor amoldbao, inda que superficialmente, o descofece-
mento “a priori” das condicions e excelencias galegas, brindadas a
aquel grupo de teorizantes con profusa intimidade de primavera.
Sabia moi ben o Risco o poder suxestivo das férmulas penosamente
—non traxicamente— destiladas pra satisfacer o modesto orgullo de
vexetarianos, naturistas e esperantistas, ao se creer donos das claves
do ser e do devir.

Vicente Risco non rematou a novela. Pero, ao non rematala, non
cedeu a cansacio ou repugnancia. Obrou, sin dubida, con 16xica non
explicada. Os “cursis” —neste caso os activistas dun vivir sumario,
conformado a un europeismo e cientifismo ao Spencer mal tradu-
cido— non rematan nada. E nada rematan porque nada plantean
en termos de respeto e espera, de obediencia e esperanza.

O problema de A Coutada € moi outro. Expresou nela o seu amor
e entrega & terra nai: a transfigurada polo amor e a dor, en inti-
midade e verdade moi raras veces lograda na lingua galega. A tra-
ma, sinxelisima, desenvoélvese nun didlogo entre marido e muller. A
traveso do tenue velo ondeante da chovisca do problema esencial
—non s6 do sentimento, da adicacion a Galicia—, pasa baixo a des-
cofiecida dos nlimenes, a charla; unha charla, na apariencia intras-
cendente, entre ambos esposos. Os dous son novos, e pertenecen a
unha clase media da cidade con raizames na aldea.

Os dialogantes ocupanse da Coutada. Tratase da mellor finca do
patrimonio. O autor da novelina amara fondamente estas fincas de
poucos ferrados, coas suas cabeceiras de carballos. Como en O vello
e o mar de Hemingway, a trama, insignificante, abrangue o ambito
no que xogan de lonxe os factores da traxedia. A muller é quen de-
cide, pois ¢ mais terra, mais simbolo de salvacién. Ao cabo, a Cou-
tada non se venderi. Os nenos durmen tranquios, e non saberan
quezais nunca como nunha conversa dos pais, ainda mozos, deci-
diuse o seu porvir.

Sin o precurar, o caracter votivo, sagro, do estilo de Risco nestas
paxinas, desvela o tempero do seu espirito.

ENSAISTA E IDEOGLOGO

Vicente Risco, contrario ao espirito do Renacemento e da Ilus-
tracion, mergullouse na tradicién aldeana. Viviu con grave entusias-
mo o arte romanico, e levou sempre con exactitude xermanica e con
respeto relixioso, os seus inquéritos etnograficos. Confirmou, asimes-
mo, o seu sentir dunha Galicia guiada no seu intimismo por un an-
ceio de inmortalidade.

Foi, por outra banda, un pensador politico, que elaborou alé polo
1920 a sua Teoria do nacionalismo galego. Desp6is moitos artigos,
publicados en diferentes xornais e revistas, e principalmente o libro
en castellano El problema politico de Galicia, completaron ou per-
fiaron o seu ideario politico nacionalista. Porque durante unha chea
de tempo, a politica dominou como vocacién, en tédolos rumos de
precisa enerxia, a aquel home de aspecto feble, de intelectual deli-
cado de estufa. Pero, pesie a ese aspecto seu, era en realidade dono
dunha firme vontade de sofrir, salvando sempre coa pureza do seu
pensamento o respeto e emocién do espirito.

Segun xa dixemos, fol no ensaio onde Risco atinxiu o mais alto
cume da sua obra literaria. Como ensaista reflexou na sua prosa

flexibilidade, poder descritivo, exercicio da metafora. Estaba feito a
espigar primores e ecos nas paisaxes e nas almas. Os problemas do
dominio da terra, a lexitimidade de aceitados pintoresquismos, 0s
programas escolares, a salvacion de postulados esenciais, ocupaban
o seu tempo. Loitou contra o rotineira critica de frases feitas de café,
e a baixa estimanza do galego. E, en troques do neboento sentir,
estruturaronse os ollos rexos e flexibles da teoria.

Da valoraciéon das formas de vida, nutriuse o programa politico
por el trazado. A esquecida capacidade da lingua manifestouse nos
seus escritos podente e eficaz, en canto o amor, a dignidade e a xXus-
ticia a colocaron no primeiro plano da actualidade cotia. Veleiqui
como o pensador, entregado ao feitizo do intelectivo, tivo que ma-
nexar con agudeza e oportunismo aqueles factores que xuzgaba in-
herentes aos grados elementais do ser. Ocupouse de politica muni-
cipal, o namorado do trascender. E fixo cuestionarios de escola, 0
estudoso de Vico e de Hegel sobre o suceder das culturas.

O libro ultimo que publicou, nos seus derradeiros anos, foi o ti-
tulado Leria. Figuran nel traballos firmados desde o 1920 ao 1955.
Tratase de textos mais ou menos filosoficos, critico-literarios e lite-
rarios. Nas suas paxinas presentou unha antoloxia do que conside-
raba mais representativo do seu labor de moitos anos. Aparecen
condensados aqui, os seus gostos, as suas convinciéns, os seus sofios,
as suas verdades ou as suas dubidas. Todo esto, que correra o risco
de se perder na levedade das follas do xornal ou da revista, quedou
apresado no canon clasico do libro. A escolla de ensaios e de prosas
literarias, respondia & gran curiosidade vital e cultural do seu autor.
Recolleu nela canto, en orde as ideas e aos sentimentos, solicitara a
atencién intelixente e incisiva do mestre ourensan.

Quezais ningun titulo poderia cadrarlle mellor ao volume que o
de Leria, tan axeitadamente escollido polo autor. Platica ou charla,
ou motivo de conversa —de tono intelectual— é o que son estas pa-
xinas vivas e aleccionadoras. Algunhas, fraxiles na apariencia, pero
sempre sélidas de significado. Feitos, prosas, sentires, traballos de
creacion ou de ideas, danlle ao libro unha vida de seu de gran ner-
vadura. Régao un sistema circulatorio, 4s veces complexo e en moi-
tas ocasiéns certeiro; un sistema ligado coa delicada rede dos breves,
vivos estudos que decorren como o seu sangue auténtico, arreo osi-
xenado.

Si repasamos a obra enteira de Risco revélasenos decontado que
foi, de primeiras, un pensador, un ideélogo, e, fundamentalmente,

un escritor didactico. Pra el escribir era expresar ideas. E pra esa
expresion valeuse dunha prosa moi caracteristica, desprovista, en
xeneral, de énfasis e solemnidade. Os homes da nosa Xeneracion ade-
prendimos na obra de Risco a mais convincente leccion de galegui-
dade. A traveso do seu labor, multiple, proteico e afondador, fumonos
formando no cofiecemento da esencia conformadora do espirito ga-
lego. Tratabase de un dos poucos homes que, en tempos de defini-
cion, podian firmar os seus traballos sin confusiéns nin equivocos.
Porque identificaba o seu estilo co seu propio ser humano, de baril
autenticidade.

A ampla producion que lle debemos a Risco, perdurara, sin dubi-
da, na historia da cultura galega. Nela reflexouse a voz orientadora,
e a xusteza dunha expresion asentada na concrecién e na sintesis
dunhas ideas fundamentais. Por outra banda, a axilidade, a fluencia,
o manexo intelixente da lingua galega, atinxiron no escritor vale-
mento eficientisimo. Os seus libros, os seus ensaios, os seus artigos
na nosa fala, constitien unha das aportaciéns mais interesantes ao
proceso cultural da Galicia contemporanea. Os mais deles poden es-
parexérese pola xeografia do pais, como pauta pra modelar espiritos.
Grande suscitador de temas, debelador de concepcions caducas e de
ideas estancadas, Vicente Risco actualizou agudas interpretacions
que gozan ainda hoxe de prestixio intelectual e galeguisimo.

FRANCISCO FERNANDEZ DEL RIEGO

O PELEGRINO

Vicente Risco, visto por Cebreiro

Na esgrevia penedia, templo da soedade,
Onde chora a pantasma divina da saudade,
Entre os mornos outeiros deita maina fontela
Con soar de psalterio e refulxir de estrela.

O probe pelingrino empoeirado, desfeito,

(Un corpo que non lembra a quentura do leito,
E na ialma aninadas as arelas da espranza)
Vai cara a penedia con firme seguranza.
No farto chan labrego hai lugares dabondo,



Quéimase na lareira a frouma con estrondo,
Corre escumoso o vifio e 0 branco pan da terra
Preside a limpa mesa en compana da xerra.
Hai leito, lume, acougo; o probe pelingrino
Nin os olla, levado pola voz do seu sino.

Sua descoberta frente non pensa na fartura
Pois soilo arela a friaxe da domifiante outura.
A carén do camifio estoupa unha fervenza

E nos cotos de xestas comestos pola avenza
Cantan loiras pastoras as historias das fadas.
Dos gnomos e dos elfos, con aire de baladas.

Triste camihante
Deixa teu andar
Ven aos nosos circos
Riseiro beilar

Nos verdes lameiros
Ao craro luar

Como as volvoretas
Imos buligar.

Cangado o pelengrino polos aires da serra,

Non escoita as chamadas garimosas da ferra.

A sombra dun cruceiro pensaba un vello monxe
Ao ritmo misteiroso das campanas de lonxe.

Chega a noite, caminante,
Ven comigo a parolar

E na celda do mosteiro
Moito temos que falar.

Os froitos da mina ciencia
Teranche que contentar.

O pelingrin non ouve a tentacion do sabio,
Pois xa gostou dos libros o amargurado labio.
As fremantes estrelas choran na fontelina

E na auga estrelecida vai deitando mainina.
As verbas de consolo pra probe alma nua.
Brinca riba. dos montes o novelo da lua.

O pelengrino bica a friaxe do granito

E sinte nos seus beizos os beizos do infinito.

De “Galicia”, Montevideo, 1929,

A ATLANTIDA

Algun, querendo explicar a saudade sen cura da alma galega,
supuxo si nés suspirabamos pola perda da Atlantida... E mais poda
ser que tefia razoén.

Mais pra alda das colunas de Hércules achabase a illa de Posei-
donis, e logo un imenso continente, unha terra que cobria o que
hoxe € o Océano Atlantico, o noso mar... Naquela terra houbo un
poderoso imperio. Os seus reises conqueriran a Lybia enteira. Un
deles quixo porier a Europa tamén baixo do seu dominio, e atacou
a vila de Hasti como lle chamaban & primitiva Atenas. Mais aquela
vila defendeuse e os Atlantes foron vencidos e tiveron que se volver
pra tras. Logo, nunha soia noite, a imensa Atlantida afundiuse por
baixo das augas do mar, que a cobriron en toda a sua extension, e
quedou solagada pra sempre... Esto foi o que lle contaron a Solon
os sacerdotes exipcios do templo de Sais onde adoraban a4 deusa Neit,
a branca. Platon referiu a historia no Timeo e tamén no Kritias.

¢Foi a Atlantida un continente histérico? Tradiciéns dispersas
conservadas por todolos pobos da terra, semitas e mais indoxerma-
nos, hiperbéreos e mais negros do Sur refirense a ela. Dela falaron
dunha maneira ou doutra os libros sagrados de tédalas relixions.
Os indos de Ayavarta e mais os Mayas do Yveatan lembrabanse
dela. Moitos sabios modernos: Berlioux, Bousen, Le Plogeon, Scott
Elliot, Novo y Colson, Roso de Luna, deron creto 4 tradicién. Mosén
Jacinto Verdaguer adicoulle un inmortal poema.

Falase de moitos pobos da Atlantida: Flevatlis Toltecas, Accadias,
Mongoles... Din que de ali vifieron os lybyo-iberos, a raza que Sergio
chamou euroafricana ou mediterranea. Outros din que foron os
Atlantes quenes construiron os moimentos megaliticos. Creeuse que
os seus restos mais puros eran os guanches das illas Canarias, de-
rradeiros cumes non solagados do continente atlantico... jDinse tan-
tas cousas!

Haivos un vello codice céltico, que seica se alcontra nunha bi-
blioteca de Irlanda, sobre do que publicou Mr. Rolt Brash un libro
famoso. Naquel codice falase dos viaxes e pelegrinaciéns dun cabo ao
outro da ferra do pobo craro e loiro dos Tuatha de Danand, e das
loitas que tiveron cos Fir-bolgs os atlantes de moura face. E din que
os Fir-bolgs non son outros que os lybio-iberos, de sangue euroafrica-
na, que cos nomes de iberos e ligures poboaron as costas do Mediterra-
neo occidental. E os Tuatha de Danand, os atlantes hiperboreos, bran-
cos e loiros como as xentes do Norte, poboaron as costas do Atlantico e
loitaron cos Fir-bolgs na Peninsua Ibérica, e ao cabo foron arrecon-
chegados no extremo Noroeste, onde ainda siguen asoballados polos
atlantes morenos de sangue africana. Tal foi o triste destino histo-
rico, que hastra o de agora temos sofrido os Tuatha de Danand.

Poderia, se quixera, estarvos falando anos enteiros dos atlantes e
das lonxanas pelegrinaciéns dos Tuatha de Danand. Do que lles
acontecera no porvir poderiase falar ainda moito mais, se os Tuatha
de Danand, ou os seus netos, saben coller 0 ensefio das proveitosas
leccions do pasado, e restaurar con elas a nacionalidade perdida...
E pra eso, deades ou non creto histérico 4 1énda da Atlantida, imos
ver cal debe ser pra nés a sua sinificacién.

A Atlantida solagada baixo das augas do Océano € o simbolo da
nosa civilizacion céltica escurecida e asoballada por unha civiliza-
ci6én extrana e nemiga, que é a civilizacién mediterranea; e é tamén
o simbolo da nosa nacionalidade galega, tamén escurecida, tamén
asoballada, por un poder que pra nos facer iguais con pobos doutra
raza, trata cunha rabia cega de nos roubar a nosa lingua, a nosa
fartura, o noso caracter; e o dereito a nos gobernar ao noso xeito,
por nés mesmos € na nosa casa.

De “A nosa terra”, A Corunia, 1919.

O MANDINO

1

E unha cousa ben sabida, diceno todos: o galego moérrese por un
mandifo. Mais non sei se todos temos arreparado ben nas conse-
cuencias deste vicio do noso caracter, se temos pensado e matinado
ben neste asunto. E é un asunto no que compre “profundar”.

Este € o que fai que ésta sena unha terra tan doada pra caci-
ques. O afan do mandino emponzona dun xeito fatal a nosa vida
colectiva.

O conto € que polo mando aqui, déixase todo, esquécese todo. O
ideal, a lealdade, a propia historia, o difieiro, a vergonza, importan
pouco.

Hai quen pensa que 0s caciques van por roubar, por explotar ao
pobo, por comer os presupostos dos concellos, etcétera, etcétera. Non
hai tal cousa. Non digo que alguns nono fixeran; pro mais son os
que gastaron na politica, se cadra, todo o que tihan. E podese ase-
gurar que ningun deles se fixo cacique pra roubar. Foron todos polo
vezo do mando.

Polo mando foron todos, altos e baixos; desde o peisano que non
quer ser concellal, mais quer ser pedaneo, porque manda, ate o mi-
nistro aquel do que decia a sua dona ‘“que era o que mandaba mais
en Madrid”.

Mandar, que os outros dependan de un, que tefian que afucinar
diante do noso poder, e vir chamar 4 nosa porta pra recadar a nosa
influencia, dispor desto e daquelo e do mais ala: velehi esta o que
todos buscan, custe o que custe.

Primeira secuencia: o caciquismo integral como forma politica.

2

Os pequenos caciques conférmanse con ter en Madrid quen os
atenda. A arela suprema dos grandes é mandar en Madrid. En parte,
porque & onde estad a chave dos raios; en parte, pola soia idea da

extension do mando, de que o mando tefia un radio meirande. Ollan-
do eu unha estampa coa testa de Prat de la Riba, estaba eu mati-
nando que Galicia ten dado moitos politicos de tanta capacidade
como Prat de la Riba, e mais ningtin deles deixou aqui feita unha
obra como a que Prat de la Riba deixou en Cataluna.

¢E que 0s nosos non amaban a Galicia como amaba Prat a Ca-
taluna? Nono quero creer. Quero creer que a amaban tamén; a
proba € que, ao seu xeito, alguns deles beneficiaban a Galicia e
mais aos galegos cando podian, e botaban pra aco parte do presu-
posto, e que algunhas das cousas boas que temos, a eles llas de-
bemos.

Non é que non amaran a Galicia; é que por riba de todo estaba
o mandar en Madrid, e que por elo tifian a vista posta de cote na
Corte, nos seus achegos da Corte, na sua importancia na Corte, e
pensaban que a Galicia lle interesaba mais que algtns dos seus
fillos gobernasen ou desgobernasen a Hespafa, que outros recibiran
credenciais dos gobernantes ou desgobernantes, e que as vilas gale-
gas recibiran de cando en cando unha esmola do presuposto; que
non ter unha cultura galega, un sistema econdémico, unha politica
de seu, e unha arela autonomista.

Por eso foi a dos nosos politicos, unha accién destrutora.

3

Dous ideais ofrécense ao politico: “mandar” e “crear”. Dos Nnosos,
a ningun lle deu por crear, ou si crearon, non foi por Galicia.

Moitos galeguistas louvan a Montero Rios, e din que falaba ga-
lego, que fixo moito por Santiago, que protexeu a moitos galegos,
que foi o primeiro a enxergar a importancia dos Coros e doutras
cousas nosas... Ainda os hai que o tefien por un personaxe represen-
tativo noso. E levan razon: representativo da Galicia asoballada.

Montero Rios foi un b6 galego ao seu xeito, non hai dubida. Ain-
da habia ser curioso estudar desde este punto de vista a sua psico-
loxia. Mais xuzgado polos feitos, ben craro estd: o seu ideal era o
mando, 0 mando en Madrid; daquela pensou que chegaba ben que
os galegos trunfasen individualmente, os que puideran, como el trun-
fou, e millor se trunfaban arrimandose a el, pra ter de camifo est6-
magos obrigados. E non soupo ver que Galicia ten que trunfar co-
lectivamente.

E mandou, e mandou moito.

E namentras Prat de la Riba, o sohador da “Espanya gran”,
conformouse con crear en Catalufa, da que queria faguer unha

“pequena Alemania”, Montero Rios, 0 que rubrou o tratado de Paris,
odiou o rexionalismo, opuxose canto pudo as arelas dos catalans,
e non fixo igoal coas de Galicia, porque, desgraciadamente, e en
parte pola sua culpa, ninguén as ergueu en Madrid cando el man-
daba.

A ambiciébn do mando guiou a politica toda do gran Xelmirez.

Atinado na sua politica eclesiastica, o primeiro Arcebispo non
valeu pra Galicia moito mais, na politica civil, que Montero Rios.
Neste punto, o galeguismo do prelado do século XII non deixa de
ser imitante ao do ministro do século XIX.

Quixo ter un Rei do seu mastigo, e ergueu ao fillo de dona Urra-
ca; mais se non conformou con que reinara en Galicia, senén que
conseguiu que gobernara a Galicia desde Castela. Sempre igoal:
mandar alé, valéndose dos de aqui. E houbo un emperador galego
pra proveito dos de afora.

As mercedes que del sacou Xelmirez, b6 dineirino lle custaron.
Porque Alfonso VII querialle tanto ao seu protector, que non vina
unha vez a Santiago que lle non pedira cartos...

O costume ficou establecido dende aquela: Galicia pra dar cartos,
e cando non, votos.

De “Galicia”, Vigo, 1925.

AS VIAXES DE A PE

Xa o vello Rousseau —de quen € ben non esquecerse— encare-
cera o proveito de andar a pé correndo a terra, e todolos amantes
da natureza e cantos seipan amar & sua patria, han ser por forza
do seu pensar. Viaxar no tren, ainda viaxar no automovile, con ser
mais libre e mais human e dunha meirande convivencia coa paisaxe,
non deixa de ser, as mais das vegadas, viaxar coma viaxan os baules.
E por riba de todo, compréndese que se ande dese xeito unha terra

estranxeira; a terra de un débese andar de a pé.

- O gran patriota indo Nohandas Karamchand Gandhi, o meiran-
de home que hoxe vive no mundo, fai que os discipulos da sua es-
cola “Satyagraha Ashram”, adiquen tres meses ao ano a andaren de
a pé pola India adiante. Sublime enseno que os galegos que se gaban
de amar 4 sua terra deberan recoller e practicar.

Que hai moitos galegos que son na sua terra verdadeiros turistas,
e fanlle o aldraxe de portarense coma tales. B ainda hai moitos
mais que ignoran dela todo. E certo tamén que nas escolas se non
deprende a xeografia de Galicia, e que pra xente maior, ata a pu-
blicacién da soberbia “Guia” de Otero Pedrayo, tampouco habia onde
estudala. Mais € o certo que por exemplo, en Ourense, no mes de
Santiago do ano de 1927, caseque non habia quen soupera é6nde cafa
San Andrés de Teixido, e habia moitos que perguntaban se era mais
ala da Coruna.

Por esto todo, coido en que o feito de que alguns galeguistas, co
gallo de visitaren os santuarios consagrados pola devocion popular
e pola tradicién, percorran a terra galega a pé e andando, € mere-
cente de ter un posto antre os feitos denotativos da nosa renacencia.
Non imos falar agora das moitas pequenas viaxes que se fan en pro-
cura dunha eirexa inédita ou mal estudada, de un =xacimento ar-

queoldxico dunha festa tipica, de un detalle etnografico ou filoléxico,
ou xeografico, dunha industria de porvir, das moitas cousas dinas
de estudo que hai na nosa terra. Somentes das duas viaxes organi-
zadas pola xente da revista “No6s”, e realizadas unha hai dous anos,
tendo a Compostela por obxeto —a cal foi relatada, por miudo en
“A nosa Terra” por un dos viaxeiros Xavier Pardo, o fotégrafo e cro-
nista da peligrinaxe— e outra o ano pasado ao San Andrés de Tei-
xido, indo por Cambeo, Reddegos, Viana, Penasillas, Arguzén, Mon-
terroso, Palas de Rei, Lugo, Rabade, Villalba, Pontes de Garcia Ro-
driguez, Santa Marta de Ortigueira, e 4 volta, Carifio.

Algo desta pelingrinaxe conecen xa aos leitores de “Céltiga” polo
escrito de Ben-Cho-Shey encol das estatuas xacentes dos Condes de
Amarante, na eirexa de Esporis. Ramon Otero Pedrayo, o autor da
“Guia de Galicia” e, co Castelao, o millor prosista en lingoa galega,
ten feita a cronica inteira da viaxe pra se publicar en “N6s”. Im-
presions soltas publiquei eu tamén, e o mesmo Otero Pedrayo, en
“La Voz de Ortigueira” —de camifio debo referir que en Santa Marta
alguén dixo que eramos uns tremendos revolucionarios...— e Otero
Pedrayo en “El Pueblo Gallego”, como denantes publicara as de
Compostela.

Non hei falar tampouco do proveito que destas excursions tiran
a xeografia, a etnografia, a socioloxia de Galicia. Non compre: abon-
da que algunhas almas abertas se acheguen 4 terra con devocion e
amor, e se dean a percorrela cos pés e cos ollos, sintindo medrar nos
corazons o amor que lle tefien, e facendo de cada santuario da fe
un altar de amor &4 Patria Galega, un altar onde ofrendarlle a adi-
cacion cumprida das suas vidas, de todo o seu traballo de todalas
suas capacidades e enerxias.

Nas caminatas longas polas vereas enlamadas do val, antre as
muradellas dos eidos e 4 sombra dos carballos, polos vieiros abertos
da serra, batidas do vento antre as uces e as carqueixas, polas es-
tradas poeirentas baixo un sol de xusticia; nas pousas na porta da
chouza e na portalada do pazo, ao pé do cruceiro ou debaixo de un
cabaceiro, ao acollido da chuvia xantando nos mesons, sentados nos
longos bancos onde se sentan os arrieiros e os caminantes; durmindo
nas pousadas da aldeia, baixo o faiado de rexas trabes de castifieiro;
falando cos rapaces, cos vellos, coas mullerinas, cos homes que an-
dan no traballo; ollando os longos horizontes cinguidos de serras
azues, sorbendo o ar fresco da mana e o luar da noite, vai un co-

89—






